
MILLIY STRATEGIK 
MAQSADLAR: EKOLOGIK 
VA BOJXONA BOSHQARUVI 
MEXANIZMLARINING MAQBUL 
KOMBINATSIYASI
Muratova Shohista Nimatullayevna
I.f.d., Bojxona instituti professori

Annotatsiya: Maqolada milliy bojxona organlarining atrof-muhitni muhofaza qilish faoliyatidagi ishtiroki doirasida davlat 
ekologik boshqaruv mexanizmining elementlari ko‘rib chiqilib, tadqiqot natijalari sifatida bojxona organlari tomonidan 
ekologik maqsadlarda amalga oshiriladigan faoliyatni amalga oshirish jarayonida yuzaga keladigan ekologik va bojxona 
boshqaruvining mexanizmlari o‘rtasidagi bog‘liqlik aniqlandi. Iqtisodiy-ekologik munosabatlarning mazmunini yoritishda 
bojxona organlari va boshqa ekologik boshqaruv organlarining idoralararo o‘zaro munosabatlari shakllari belgilandi.

Kalit so‘zlar: davlat ekologik boshqaruvi, milliy strategik vazifalar, bojxona boshqaruvi mexanizmlari, ekologik maqsadlar, 
bojxona qonunchiligi, ekologik standartlar va me’yorlar, ekologik xavfsizlik, “yashil bojxona”.
Abstract: The article considers the elements of the mechanism of state environmental management within the framework 
of the participation of customs authorities in environmental protection activities, according to the results of the study, the 
relationship between the mechanisms of environmental and customs management that arises in the process of customs 
authorities carrying out activities carried out for environmental purposes is revealed. The forms of interdepartmental 
relations between customs authorities and other environmental management bodies are defined when highlighting the 
content of economic and environmental relations.

Key words: state environmental management, national strategic objectives, customs administration mechanisms, envi-
ronmental objectives, customs legislation, environmental standards and norms, environmental safety, “green customs”.
Аннотация: В статье рассмотрены элементы механизма государственного экологического управления в рамках 
участия таможенных органов в природоохранной деятельности, по результатам исследования выявлена взаимос-
вязь между механизмами экологического и таможенного управления, возникающая в процессе осуществления 
таможенными органами деятельности, осуществляемой в экологических целях. Определены формы межведом-
ственных взаимоотношений таможенных органов и других органов экологического управления при освещении 
содержания экономико-экологических отношений.

Ключевые слова: государственное экологическое управление, национальные стратегические задачи, механизмы 
таможенного администрирования, экологические цели, таможенное законодательство, экологические стандарты 
и нормы, экологическая безопасность, “зеленая таможня”.

K I R I S H
Atrof-muhitga doimiy antropogen taʼsir ko‘rsatish sharoitida aholining ekologik farovonligi davlat ekologik 

boshqaruvining amaldagi mexanizmining mohiyatini aks ettiruvchi texnik, iqtisodiy, tashkiliy va huquqiy tavsif-
dagi chora-tadbirlar majmuini amalga oshirish orqali ta’minlanadi. Ekologiya va tabiatdan foydalanish sohasidagi 
milliy strategik vazifalarni samarali hal qilish uchun vakolatli hokimiyat organlarining harakatlarini muvofiqlash-
tirish orqali zamonaviy ekologik boshqaruv mexanizmining ishonchliligini oshirish, shuningdek, O‘zbekiston  
Respublikasining bojxona organlari vakolatiga kiradigan ekologik boshqaruv mexanizmlari va bojxona boshqa-
ruvi mexanizmlarining maqbul kombinatsiyasi talab etiladi.

M A V Z U G A  O I D  A D A B I Y O T L A R  S H A R H I
Ko‘pgina tadqiqiqotchilarning fikricha, davlat ekologik boshqaruv mexanizmi – bu “...atrof-muhitni muho-

faza qilish, tabiatdan oqilona foydalanishni tashkil etish va ekologik xavfsizlikni ta’minlash” maqsadida davlat 
nomidan ishlaydigan murakkab kelishilgan tizim. Ekologik boshqaruvning ma’muriy-huquqiy mexanizmining 
mazmunini tahlil qilib, I.V.Ponkin unda boshqaruv natijasini ta’minlaydigan bir qator funksional elementlarni 
ajratib ko‘rsatadi. Avvalo, bular atrof-muhitni muhofaza qilish va tabiatdan foydalanish sohasidagi strategik 

maqsad va vazifalardir; ekologik ahamiyatga ega ijtimoiy munosabatlarni tartibga solish; davlat tomonidan 
moliyalashtiriladigan atrof-muhit sifatini boshqarishning maxsus ommaviy protseduralari [1].

A.A.Malishev, N.N.Solodkovlarning fikricha, iqtisodiy-ekologik tizimlarning sifat tavsifi ekologik, iqtisodiy, 
ijtimoiy va institutsional tarkiblardan tashkil topadi hamda ularning o‘zaro aloqalaridan iboratdir [2]. 

S.A.Alimov iqtisodiy va ekologik tizimning innovatsion barqaror rivojlanishini taʼminlash uchun ularning 
o‘zaro aloqalarini notijorat sheriklik shaklida amalga oshiradigan davlat, biznes va jamiyatni o‘zaro bog‘lash 
zaruratini taʼkidlaydi [3]. 

Ekologiya, atrof-muhitni muhofaza qilish va barqaror rivojlanish sohasidagi jamoat va davlat manfaatlari 
muvozanati asosida ijtimoiy totuvlikni taʼminlash uchun jamiyat va davlat hokimiyati organlari o‘rtasidagi muno-
sabatlar tizimining davlat-davlat sherikliklarini yaratish dolzarb masala ekanligi P.Raxmonazarov tomonidan 
taʼkidlanib, bu davlat organlari va jamoat institutlari o‘rtasida o‘zaro tushunish va hamkorlikka erishish, ularning 
o‘zaro taʼsirlashishining samarali mexanizmlarini yaratish imkonini berishi aytilgan [4]. 

Atrof-muhitni boshqarish mexanizmining tuzilishida milliy va mahalliy darajadagi ijtimoiy munosabatlarning 
ekologik sohasidagi faoliyatni boshqarish uchun mas’ul bo‘lgan markazlashtirilgan va markazlashtirilmagan 
tashkiliy boshqaruv tuzilmalari tomonidan taqdim etilgan uning faoliyatining institutsional asoslari alohida o‘rin 
tutadi. Shu asosda, atrof-muhitni boshqarish qonun bilan belgilangan vakolat doirasida faoliyat yuritadigan 
vakolatli davlat organlari tizimi tomonidan amalga oshiriladi.

N.A.Ronzhina, D.S.Khairusov, E.S.Suchkovalarning fikricha, milliy bojxona organlari atrof-muhitni muho-
faza qilish va ekologik xavfsizlikni ta’minlash sohasida alohida funksional vakolatlarni amalga oshiradigan 
maxsus vakolatli ekologik boshqaruv organlari guruhini ifodalaydi [5]. Bojxona organlaridan tashqari, ushbu 
guruh davlat vazirliklari, xizmatlar va agentliklarning tashkiliy shakllarida taqdim etilgan.

Aslida, ekologik maqsadlar uchun taqiqlar va cheklovlar o‘rnatilgan tovarlarning ushbu toifalarini transche-
garaviy harakatlanishi jarayonida yuzaga keladigan ekologik xavflar bojxona organlarining kuchlari va vosita-
lari tomonidan amalga oshiriladigan ekologik boshqaruv obyekti hisoblanadi. Ekologik boshqaruv vakolatlari 
bojxona organlari tomonidan O‘zbekiston Respublikasining “Davlat bojxona xizmati to‘g‘risida”gi Qonunida 
belgilangan vakolatlar doirasida bojxona ishi sohasida nazorat faoliyatini olib borish orqali amalga oshiriladi [6]. 

T A D Q I Q O T  M E T O D O L O G I YA S I
Ekologik boshqaruv organlari tizimida bojxona xizmatining o‘rni va rolini baholashda mavjud bo‘lgan ilmiy 

tadqiqotlarni o‘rganish, mavjud tendensiyalarni qiyosiy solishtirish, statistik maʼlumotlarni o‘rganish hamda iqti-
sodiy jihatdan taqqoslash va tahlil qilish, mantiqiy fikrlash, ilmiy abstraksiyalash, maʼlumotni guruhlash, analiz 
va sintez, induksiya va deduksiya usullaridan keng foydalanilgan.

T A H L I L  V A  N A T I J A L A R
Bojxona organlari umumiy va maxsus vakolatlarga ega davlat organlari tomonidan amalga oshiri-

ladigan ekologik boshqaruv mexanizmining institutsional tizimining eng muhim elementidir. Shu bilan birga, 
bojxona boshqaruvi bojxona organlari faoliyatining belgilangan sohasi hisoblanadi. Bojxona boshqaruvining 
ommaviy mexanizmi – bu tashqi savdo faoliyati ishtirokchilarining xatti-harakatlariga bojxona qonunchiligi va 
xalqaro shartnomalar talablariga rioya etilishini ta’minlash maqsadida ta’sir ko‘rsatishga imkon beradigan iqti-
sodiy-huquqiy vositalar to‘plami.

Ekologik boshqaruv organlari tizimida bojxona xizmatining o‘rni va rolini baholashda shuni ta’kidlash 
ke rakki, bojxona xizmati ekologik boshqaruv bojxona organlari faoliyatining belgilangan sohasiga tegishli 
emasligi sababli maxsus vakolatli funksional organlar guruhiga kiradi, natijada ekologik faoliyat ular uchun 
asosiy emas [7].

Bojxona organlari tashqi savdo ishtirokchilari tomonidan ekologik talablarga rioya etilishini baholash va 
nazorat qilish bilan bog‘liq turli funksiyalarni bajarishi mumkin, shu jumladan: 

● tovarlarning eksporti va importi uchun hujjatlar va ruxsatnomalarni, shu jumladan tabiiy resurslardan 
foydalanish uchun ruxsatnomalarni tekshirish; 

● tovarlarni chegaradan o‘tkazishda ekologik standartlar va me’yorlarga rioya etilishini nazorat qilish; 
● atrof-muhitni muhofaza qilish maqsadida olib kirish yoki olib chiqish taqiqlangan tovarlarning noqonuniy 

aylanishining oldini olish; 
● atrof-muhitni boshqarishda ishtirok etuvchi boshqa tashkilotlar va organlar, shu jumladan nazorat qiluv-

 chi organlar, milliy va xalqaro ekologik tashkilotlar va boshqalar bilan hamkorlik qilish. 
Shuningdek, bojxona organlari bojxona tartib-taomillari va nazorat tizimlarini takomillashtirish orqali 

ekologik xavfsizlikni taminlash bo‘yicha chora-tadbirlarni ishlab chiqish va amalga oshirishda ishtirok etadi. 
Umuman olganda, bojxona organlari noqonuniy savdoni to‘xtatish, savdo tovarlarining ekologik talablarga 

muvofiqligini tekshirish va umumiy ekologik muammolarni hal qilish uchun boshqa mamlakatlar bilan hamkorlik 
qilish orqali atrof-muhitni boshqarish sohasida muhim rol o‘ynaydi. Bojxona organlari faoliyatidagi bojxona va 
atrof-muhitni boshqarish institutlarining eng faol aloqasi – O‘zbekiston Respublikasi Ekologiya, atrof-muhitni 
muhofaza qilish va iqlim o‘zgarishi vazirligining idoralararo hamkorligi asosida namoyon bo‘ladi.

Idoralararo hamkorlik mexanizmi bojxona xizmati va O‘zbekiston Respublikasining ekologik boshqaruv 
organining birgalikdagi boshqaruvi masalalari bo‘yicha hujjatlashtirilgan ekologik ahamiyatga ega ma’lumotlarni 
almashishni ta’minlaydi.

O‘zbekiston Respublikasida ekologik boshqaruv sohasida bojxona organlari tomonidan bojxona nazoratini 
amalga oshirish uchun zarur bo‘lgan hujjatlashtirilgan ma’lumotlar yuritiladi (1-rasm).

MA’LUMOTLAR 
TASNIFI

Flora va fauna obyektlari, biologik kolleksiya materiallarining eksporti uchun ruxsatnomalar 
(litsenziyalar) to‘g‘risida
Yo‘qolish xavfi ostidagi yovvoyi fauna va flora namunalarining xalqaro savdosi to‘g‘risidagi 
Konvensiya – CITES (1973-yil 3-mart)ning amalga oshirilishi yuzasidan
CITES Ilovalari va O‘zbekiston Respublikasining Qizil kitobi reyestrlaridagi o‘zgarishlar to‘g‘risidagi
CITESning alohida obyektlariga nisbatan eksport va import operatsiyalariga taqiqlarni joriy etish 
to‘g‘risida
Ekologik sohaga oid tashqi iqtisodiy faoliyatni davlat tomonidan tartibga solish bo‘yicha 
qonunchilikning buzilish holatlari to‘g‘risida
Jinoyat-protsessual qonunchilik bilan ko‘zda tutilgan tartibot yuzasidan
Bojxona maqsadlari uchun zarur bo‘lgan boshqa maʼlumotlar va hujjatlarning nusxalari 

1-rasm: Bojxona maqsadlarida ekologik boshqaruv sohasida idoralararo hamkorlik doirasida mavjud ma’lumotlar 
tasnifi

Bojxona organlari faoliyatida ekologik va bojxona boshqaruvining davlat mexanizmlarining o‘zaro 
bog‘liqligi bojxona qonunchiligida belgilangan vakolat doirasida strategik ekologik boshqaruv muammolarini 
hal qilish bilan tasdiqlanadi. Biologik xilma-xillik ishonchli saqlanishini taʼminlash, hayvonot va o‘simlik dunyosi 
obyektlaridan noqonuniy foydalanish ustidan nazoratni kuchaytirish sohasidagi ushbu strategik ustuvorliklar  
“O‘zbekiston – 2030” Strategiyasida belgilangan [8].

Bojxona organlarining milliy va integratsion ekologik boshqaruv jarayonida ishtirok etishi ular tomonidan 
amaldagi milliy darajadagi hujjatlar va xalqaro shartnomalarga, atrof-muhit xavfsizligini ta’minlash maqsadida 
belgilangan tartibda qabul qilingan tushunchalar va strategiyalarga muvofiq ekologik siyosatni amalga oshirishni 
anglatadi. Bojxona qo‘mitasi va uning hududiy boshqarmalari tomonidan amalga oshiriladigan ekologik bosh-
qaruv funksiyalari bojxona ishi doirasida vositachilik qiladi va davlatning ekologik xavfsizligini ta’minlash uchun 
tashqi savdo faoliyatini tartibga solish to‘g‘risidagi qonun hujjatlarida belgilangan taqiq va cheklovlarga rioya 
etilishini ta’minlash bilan bog‘liq.

O‘zbekiston Respublikasi Bojxona kodeksining 203-moddasi bojxona organlari oldida turgan ekologik vazi-
falar va ularni ta’minlaydigan bojxona funksiyalari (4-xatboshi) mavjudligini aniqlashga imkon beradi [9].

Shunday qilib, bojxona chegarasi orqali olib o‘tiladigan tovarlarga nisbatan taqiqlar va cheklovlarga rioya 
etilishini bojxona nazorati operatsiyalari, bojxona statistikasini yuritish funksiyalari, huquqbuzarliklarga qarshi 
kurashish, shuningdek radiatsiya va davlat nazoratining boshqa turlarini amalga oshirish orqali bojxona organ-
lari va ularning mansabdor shaxslari inson hayoti va sog‘lig‘ini, hayvonot va o‘simlik dunyosini, atrof-muhitni 
muhofaza qilishning ekologik muammolarini hal qiladilar.

Bojxona organlari faoliyatida ekologik va bojxona boshqaruvining ommaviy mexanizmlari o‘rtasidagi o‘zaro 
bog‘liqlikning dolzarbligi xalqaro standartlarni bajarish bilan bog‘liq maqsad va vazifalar, shu jumladan, global 
ekologik tahdidlarga qarshi kurashishga qaratilgan. Bojxona ishi doirasida belgilangan vakolatlar doirasida 
bojxona organlari jamoaviy ekologik xavfsizlikni ta’minlaydilar. Shu tariqa, tuzilish nuqtayi nazaridan, ommaviy 
ekologik boshqaruv va bojxona boshqaruvi mexanizmlari bir vaqtning o‘zida ham bojxona, ham ekologik 
maqsadlarda amalga oshiriladigan boshqaruv subyekti faoliyatining mazmuni bilan kesishadi. Bojxona organ-
lari faoliyati orqali amalga oshiriladigan strategik ekologik ustuvorliklar quyidagilardan iborat:

● “yashil” iqtisodiyotni rivojlantirish;
● tabiiy ekotizimlarning biologik xilma-xilligini saqlash va biologik resurs obyektlarini muhofaza qilish;
● davlat ekologik nazoratining samaradorligini oshirish;
● biologik tahdidlardan ogoh bo‘lish uchun biologik xavflarning monitoring tizimini rivojlantirish;
● boshqa davlatlardan olib kirilishi xavfi bo‘lgan zararli moddalardan tabiiy muhitning ifloslanishini bar-

taraf etish.

Bojxona organlari faoliyatida ekologik va bojxona boshqaruvining davlat mexanizmlarining o‘zaro 
bog‘liqligini kuchaytiradigan yana bir omil – bu bojxona organlarining ekologik huquq sohasidagi xorijiy davlatlar 
bilan hamkorligidir. Atrof-muhitni muhofaza qilish va ekologik xavfsizlik masalalari bo‘yicha xalqaro hamkorlik 
amaliyoti bojxona organlari tomonidan Jahon bojxona tashkiloti bilan hamkorlikda amalga oshirilmoqda [10]. 
Istiqboldagi strategik yo‘nalish Birlashgan millatlar tashkilotining atrof-muhit bo‘yicha xalqaro tashabbus das-
turi, yaʼni “Yashil bojxona” konsepsiyasi doirasida ekologik sezgir tovarlar ustidan tegishli nazoratni amalga 
oshirishda dunyo bojxona xizmatlarining funksionalligini oshirishdir.

X U L O S A  V A  T A K L I F L A R
O‘zbekiston milliy bojxona tizimi amaldagi qonunlar va xalqaro hujjatlarga muvofiq, shuningdek ekologik 

xavfsizlikni ta’minlash uchun ishlab chiqilgan tushunchalar va strategiyalarga muvofiq milliy va integral ekologik 
siyosatni amalga oshirishda faol ishtirok etadilar.

Xulosa sifatida shuni ta’kidlash kerakki, ushbu tadqiqot bojxona organlari faoliyati doirasida zamonaviy 
davlat boshqaruvi sharoitida ishlaydigan ekologik va bojxona boshqaruvining ommaviy mexanizmlari o‘rtasi-
dagi sezilarli bog‘liqlik mavjud, degan xulosaga kelishimizga imkon berdi. Milliy va xalqaro darajada belgilangan 
bojxona organlari faoliyatida maxsus ekologik vazifalar va funksiyalarning mavjudligini aks ettiruvchi bojxona 
ishining funksional-maqsadli belgilari, shuningdek, atrof-muhitni muhofaza qilish va ekologik xavfsizlikni ta’min-
lash vazifalarini hal etish sohasida bojxona organlarining idoralararo va davlatlararo hamkorligi shakli bilan 
belgilanadi. Umuman olganda, milliy bojxona organlari xalqaro tashkilotlar va atrof-muhit xavfsizligi sohasida 
vakolatli boshqa tashkilotlar bilan hamkorlik qilib, bir vaqtning o‘zida davlat boshqaruvining bir nechta turlarini 
– bojxona va atrof-muhit muhofazasini amalga oshiradilar, bu, ayniqsa, ekologik muammolarni hal qilish va 
atrof-muhit sifatini saqlash uchun juda muhimdir.

Shuning uchun, nazarimizda, atrof-muhit muhofazasini taʼminlash bo‘yicha bojxona organlari faoliyatining 
asosiy yo‘nalishlari sifatida quyidagilarni belgilab olishi taklif etiladi:

■ Tovarlarning bojxona chegarasi orqali harakatlanishida atrof-muhit xavfsizligiga bo‘lgan tahdidlarni 
prognozlash, aniqlash, tahlil qilish va baholash.

■ Tovarlarning bojxona chegarasi orqali harakatlanishida atrof-muhit xavfsizligini taʼminlash sohasida 
davlat siyosatining asosiy yo‘nalishlarini aniqlash va strategik rejalashtirishda ishtirok etish.

■ Tovarlarning bojxona chegarasi orqali harakatlanishida atrof-muhit xavfsizligini taʼminlash sohasini nor-
mativ-huquqiy tartibga solish.

■ Bojxona organlari tomonidan ekologik xavfsizlikni taʼminlash sohasida ilmiy faoliyatni tashkil etish.
■ Jamoaviy ekologik xavfsizlikni taʼminlash sohasida xalqaro hamkorlikni takomillashtirish. 
Bojxona organlarining ekologik boshqaruv organlarining amaldagi tizimidagi o‘rni davlatning ekologik siyo-

sati va tashqi savdo faoliyatining ekologik xavflarga qarshi kurashish sohasida rasmiy ravishda e’lon qilingan 
davlat-huquqiy ustuvorliklar bilan belgilanadi. Bu bojxona organlari va ularning mansabdor shaxslari bojxona 
chegarasi orqali ekologik sezgir tovarlar va tabiiy resurslarning harakatini nazorat qilish orqali O‘zbekiston  
Respublikasi iqtisodiy-ekologik xavfsizligini ta’minlashda muhim rol o‘ynashini yana bir bor tasdiqlaydi.

